
Daim Ntawv Qhia Txog Qhov Tseeb ntawm Kev Noj 
Qab Haus Huv rau Sawv Daws 
Kab Mob Anthrax 
 
Kab mob anthrax yog dabtsi? 
Kab mob anthrax yog ib hom kab mob txaus ntshais uas yog vim los ntawm tus 
kab mob Bacillus anthracis. Tus kab mob bacterium ncau faib mus ua cov kab 
mob caj ceg me me thiab tus kab mob bacterium no me heev li thiab ua ib tus 
chav me me xwb. Hos tus kab mob caj ceg me me ntawd yog ib tus chav me me 
tsis ua haujlwm zoo (nyiam nyob twj ywm) tabsis yog thaum muaj caij nyoog zoo 
tej zaum nws kuj ciaj sia tuaj.  
 
Kab mob anthrax sib kis tau licas? 
Tseem tsis tau paub tias kab mob anthrax sib kis ntawm ib tug neeg mus rau ib 
tug neeg tau licas, tabsis nws muaj rab peev xwm kis tau los ntawm tej tsiaj txhu 
thiab ua rau puas tsuaj loj ib yam nkaus li cov riam phom. 
• Kab mob Anthrax txawm los ntawm tej tsiaj. Tibneeg muaj rab peev xwm 

kis tus kab mob anthrax los ntawm kev mus chwv cov tsiaj, uas muaj kab mob 
lossis kis los ntawm cov kab mob caj ceg me me thaum nqus pa tau tus kab 
mob ntawd los ntawm cov tsiaj (piv txwv xws li cov plaub lossis cev nqaij daim 
tawv). Tibneeg kuj muaj rab peev xwm kis tus kab mob plab thiab hnyuv 
anthrax los ntawm kev noj cov nqaij nyoos uas muaj kab mob losyog cov nqaij 
tsis tau siav.  

• Kab mob Anthrax zoo ib yam nkaus li cov riam phom. Kab mob Anthrax 
kuj muaj rab peev xwm ua rau puas tsuaj loj ib yam nkaus li cov riam phom, 
qhov kev puas tsuaj no twb tshwm sim nyob hauv Tebchaws Meskas xyoo 
2001 lawm. Tus kab mob anthrax los yeej kis tau los ntawm cov hmoov tshuaj 
muaj kab mob anthrax uas muab xa nrog cov hnab ntawv, qhov nov yeej  pom 
tias kev kis hom kab mob anthrax muaj txog 22 yam sib kis.  
 

Leej twg thiaj yuav kis kab mob anthrax tau? 
Kab mob anthrax yeej tsis nquag tshwm sim nyob rau tebchaws Meskas. Tabsis 
cov xeev nyob hauv qab no tau tshaj tawm txog kev sib kis hom kab mob los 
ntawm cov tsiaj txhu, uas xws li nyob hauv lub xeev Texas, Louisiana, Mississippi, 
Oklahoma thiab South Dakota, tabsis cov tibneeg uas tau chwv cov tsiaj tuag 
thiab tej nqaij losyog quav los ntawm cov tebchaws uas muaj hom kab mob 
anthrax thiaj yuav yog cov yuav muaj feem kis hom kab mob no ntau tshaj. Cov 
tebchaws no yog cov tebchaws nyob rau sab Qab Teb thiab Nruab Nrab Teb hauv 
nrim koog tebchaws Asmeslikas; Sab Qab Teb thiab Sab Hnub Tuaj hauv nrim 
koog tebchaws Yus Lauv (Europe); Sab As-Xis; Sab Asfablikas; tebchaws 
Caribbean thiab cov tebchaws nyob Sab Nruab Nrab Hnub Tuaj. Tseem licas 
losxij, txhua tus neeg yeej muaj rab peev xwm kis tus kab mob anthrax tau, yog 
tias lawv chwv tej plaub, tawv tsiaj, ntaub tawv tsiaj lossis plaub hau ntawm cov 

tsiaj muaj kab mob lossis yog tias lawv noj cov nqaij nyoos muaj kab mob losyog 
cov nqaij tsis tau siav.  
 
Tus qauv mob zoo licas?  
Tus qauv mob (yam ntxwv tus qauv mob) ntawm tus kab mob anthrax nws zoo sib 
txawv raws li hom kab mob hauv qab no:  
• Ntawm Daim Tawv Nqaij: Tus qauv mob thaum xub thawj yog khaus ces mam 

li sawv hlwv rau ntawm daim tawv nqaij. Dhau ntawd ces mam li mob kis mus 
rau sab hauv daim tawv nqaij ua kiav txhab, uas ua rau doog dub nciab rau 
hauv nruab nrab. Tabsis qhov khaus, sawv hlwv thiab ua kiav txhab ntawd 
yeej tsis hnov mob li.  

• Ntawm Lub Plab thiab Hnyuv: Tus qauv mob thaum xub thawj yog xeev siab, 
tsis qab los noj mov, tso quav ntshav, thiab ua npaws nrog rau mob plab.  

• Ntawm Qhov Ua Pa: Tus qauv mob thaum xub thawj los ntawm tus kab mob 
anthrax ntawm qhov ua yog ua npaws no lossis muaj tus qauv mob ua khaub 
thuas thiab mob qa, kub taub hau mentsis thiab mob leeg nqaij. Dhau ntawd 
ces tus mob ua khaub thuas hnoos, ceev hauv siab, ua pa nyuaj, nkees thiab 
mob leeg nqaij. (Kev Ceev Faj: Tsis txhob lam kwv yees tias yog vim ib tus 
neeg twg ua npaws no lossis muaj tus qauv mob ua khaub thuas ces yog lawv 
muaj hom kab mob anthrax ntawm qhov ua pa.).  

 
Yuav Ntev Npaum Licas Tus Neeg Kis Tus Kab Mob Mam Li Mob? 
Tomqab kis tus kab mob bacterium los ntawm peb hom kab mob anthrax li thaj 
tsam 7 hnub, tus qauv mob mam li tshwm sim. Hos tus qauv hom kab mob 
anthrax ntawm qhov ua pa yog muaj rab peev xwm tshwm sim li ntawm thaj tsam 
ib lub lis piam losyog ib asthiv lossis ntev txog 42 hnub mam li tshwm sim.  
 
Yuav tshuaj ntshuam xyuas tus kab mob licas?  
Kev tshuaj ntsuam xyuas tus kab mob anthrax yog kuaj xyuas tus kab mob B. 
anthracis nyob ntawv cov ntshav, nyob ntawm daim tawv nqaij sab hauv lossis 
ntsuaj ntsuam thaum ua pa lossis kuaj xyuas kev cuam tshuam tsis zoo rau cov 
ntshav seb yog vim dabtsi. 
 
Yuav kho tus kab mob Anthrax licas?  
Hom tshuaj tua kab mob yuav coj los siv kho tagnrho peb hom kab mob anthrax. 
Kev kho mob rau ib tug neeg mob twg yuav siv sijhawm tua kab mob li ntawm 60 
hnub. Qhov yuav kho tau zoo yog los ntawm hom kab mob anthrax thiab hom 
tshuaj kho ntawd seb ua haujlwm sai npaum licas.  
 
Puas Yuav Muaj Rab Peev Xwm Tiv Thaiv Kab Mob Anthrax Tau?  
Muaj ib co tshuaj txhaj tiv thaiv tus kab mob anthrax, tabsis nws tsis muaj muag 
nyob raws cov tsev muag tshuaj. Tus neeg twg uas tej zaum yuav tau mus chwv 
losyog tau mus ntsib txog tej thaj chaws uas muaj tus kab mob anthrax, xws li 
Meskas cov tub rog, cov neeg ua haujlwm hauv chav tshuaj ntsuam kab mob 

thiab cov ua haujlwm uas yuav nkag mus losyog yuav rov qab nkag mus rau hauv 
thaj chaws muaj kab mob tej zaum yuav tau txhaj tshuaj tiv thaiv tso. Tsis li no 
xwb, thaum muaj neeg siv hom kab mob anthrax coj los siv ua cuaj yeej riam 
phom ua phem rau lwm tus neeg no ces, cov neeg uas yuav muaj feem raug cov 
tshuaj ntawd yuav tsum tau txhaj tshuaj tiv thaiv tso.  
Ib tug neeg twg uas raug chwv rau tus kab mob anthrax, tabsis tseem tsis tau 
mob yuav tsum siv hom tshuaj tua kab mob (muaj xws li hom tshuaj ciprofloxacin, 
levofloxacin, doxycycline, lossis penicillin) thiab txhaj tshuaj tiv thaiv kab mob 
anthrax kom muaj kev tiv thaiv kev sib kis tus kab mob anthrax tau zoo.  
 
Yog Kuv Xav Tias Kuv Muaj Hom Kab Mob Anthrax Kuv Yuav Ua Licas? 
Yog koj muaj tus qauv mob ntawm hom kab mob sib kis anthrax ces hu rau koj tus 
kws kho mob sai li sai tau. 
 
Yog Kuv Xav Tias Kuv Tau Mus Chwv Hom Kab Mob Anthrax lawm Kuv 
Yuav Tau Ua Licas? 
Yog koj xav tias koj tau mus chwv hom kab mob anthrax lawm, koj yuav tau hais 
mus rau cov neeg saib xyuas tsab kev cai lij choj hauv ib cheeb tsam kom sai li 
sai tau. Tej no suav nrog pob khoom uas ntseeg tias muaj hom kab mob lossis 
cov hnab ntawv uas ntim tshuaj hmoov los yuav tau qhia rau lawv tibsi. 
 
Koj muaj rab peev xwm nrhiav cov ntaub ntawv qhia txog cov kab mob no 
qhov twg ntxiv tau?  

• Qhov Chaw Lis Haujlwm Txog Kev Noj Qab Haus Huv Ib Cheeb Tsam 
Nyob Ze ntawm Koj 

• Tus xovtooj ntawm Qhov Chaw Lis Haujlwm Saib Xyuas Kev Noj Qab Haus 
Huv thiab Saib Xyuas Huab Cua Ib Puag Ncig, Kev Pab Cuam txog Kab 
Mob Tuag Aws Hauv Kansas yog (877) 427-7317 

• http://www.cdc.gov/health/default.htm 
• Koj tus kws kho mob, tus neeg saib xyuas mob, lossis qhov chaw lis 

haujlwm txog kev noj qab haus huv ib cheeb tsam  


